Nafarroako Parlamentuko Mahaiak, 2013ko otsailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, jakiteko Nafarroako Gobernuak uste ote duen konponduta geratu direla Nafarroako hedabideei buruzko beharrizanak FMko irrati-lizentziak esleitzeko lehiaketaren emaitza eta gero.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko otsailaren 4an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Nekane Pérez Irazabalek, Legebiltzarreko Erregelamenduan ezarritakoaren babesean, ondoko galdera aurkeztu du, Kultura, Turismo eta Erakundeekiko Harremanetarako kontseilari Sánchez de Muniáin jaunak Legebiltzarreko Osoko Bilkuran ahoz erantzun dezan.

Gobernuaren ustez, Nafarroaren komunikazio arloko beharrizanak ase gelditu al dira FMko irrati-lizentziak esleitzeko lehiaketa ebatzi ondoren? Gobernuaren ustez, arlo horretan beharrezkoa den aniztasuna ziurtatzen al da?

Iruñean, 2013ko urtarrilaren 31n

Foru parlamentaria: Nekane Pérez Irazabal

